
AURKIBIDEA 
 

SARRERA ETA PLANAREN NONDIK NORAKOAK 
 

1. Atarikoa 
 

 Ikuspegi estrategikoa        3. or. 
 Herritarren hizkuntza eskubideak eta hizkuntza berdintasuna                 4. or. 
 Administrazioa: eredu eta erreferentziazko gune                                                 4. or.  

  
2. Erronkak 

 
Lidergoa                                                                                     5. or. 

 Euskararen kudeaketa orokorra                                                                                 5. or. 
 Hizkuntza klausulak                                                                                                                 5. or. 
 Sortze hizkuntza                                                                                                                                 5. or. 

 
3. Euskarazko administrazio atalak                                                                 6. or. 

 
PLANAREN NONDIK NORAKOAK 
 

1. Planaren egituraketa eta ezaugarriak                                                   7. or. 
 

2. Diagnostikoa egiteko metodologia                                                          8. or. 
 

Helburu nagusia                                                                                                                                     8. or. 
Helburu zehatzak                                                                                                                                   8. or. 
Egiturak                                                                                                                                                          9. or. 
Lan prozesua                                                                                                                                             9. or. 
 

 
ERRONKAK ETA HELBURU ESTRATEGIKOAK                               11. or. 

SARRERA 
 

1. ATARIKOA 
 
Gipuzkoako Foru Aldundiaren Euskararen Erabilera Planaren zutabeak hiru dira: izaera estrategikoa 
izatea, herritarren hizkuntza eskubideak bermatzea hizkuntza berdintasuna helburu izanik eta 
administrazioa eredu eta erreferentziazko gune izatea. 
 
Ikuspegi estrategikoa 
 
Gipuzkoako Foru Aldundiaren Euskararen Erabilera Plana (2023-2027 epeari dagokiona) Eusko 
Jaurlaritzak garatutako arau eta irizpideak gauzatzera dator Aldundian. Aldi berean, lotura estua du, 
ezinbestean, Gipuzkoako Foru Aldundiaren 2024-2027 Plan Estrategiko Nagusiarekin. 
 
Segida kronologikoari dagokionez, Hizkuntza Berdintasuneko Zuzendaritza Nagusiak landu duen 
zazpigarren plana da hau. Aurreko urteetan egindako lanak oinarri sendo bat eskaintzen dio 
Gipuzkoako Foru Aldundiari, plana garatzeko eta proposatzen diren neurriak gauzatzeko. 
 
Urte hauetan guztietan Eusko Jaurlaritzak garatutako araudiari jarraituz, kultura soziolinguistiko berri 
bat  hedatu nahi izan du Hizkuntza Berdintasuneko Zuzendaritza Nagusiak, euskara Aldundiko 
komunikazio, zerbitzu eta lan ardatz hizkuntza izan dadin, besteak beste, plan honen bidez. 
  
Era berean, ikuspegi berritzaile hori Gipuzkoako Foru Aldundiaren 2024-2027 Plan Estrategiko 
Nagusian jaso da, bi helburu baitaude definituta plan horretan: 
 

 Gizarte mailan, euskara bizitzako arlo guztietan lehentasunez erabiltzea. 
 Erakunde mailan, Aldundiaren jarduera euskaratik eta euskaraz izatea. 

 
Hortaz, Hizkuntza Berdintasuneko Zuzendaritza Nagusiaren lehen lana izango da Gipuzkoako Foru 
Aldundia arigune izan dadin lan egitea; ahaztu gabe, dauzkagun arauetatik abiatuta, datozen 
urteetan Aldundia euskararentzat arnasgune soziofuntzional izatea bilatzen dela plan honen bidez, 
hori baita ikuspuntu inspiratzailea.  
 
Aurreko sei planetan denon artean egindako lanaren ondorioz baldintza objektiboak eta subjektiboak 
ditugu ikuspuntu hori gauzatzeko. Beraz, denbora laburrean Aldundia arigune bat izateko egingo du 
lan Hizkuntza Berdintasuneko Zuzendaritza Nagusiak, epe ertainean arnasgune soziofuntzional 
bihurtzeko langintza horretan. 
 
Era berean, plan honen proiektua Aldundiko langileen ordezkariei aurkeztu zaie, planaren berri izan 
eta ekarpena egin ahal izateko.  
 
Hizkuntza Berdintasuneko Zuzendaritzak genero eraginaren aurretiazko ebaluazioa egiaztatzeko 
nahitaezko txostena egiteko eskatu zion Aldundiko Berdintasun Zerbitzuari, 2/2015 Foru Arauak 
27.1 eta 27.3 artikuluetan ezarritakoaren arabera. 

Azkenik, erabilera plan honen eragin eremua Gipuzkoako Foru Aldundia da. Nolanahi ere, erabilera 
planaren bokazioa da Aldundian ez ezik Aldundiaren organismo autonomoetan ere 
zeharkakotasunez eragitea. 
 
Herritarren hizkuntza eskubideak eta hizkuntza berdintasuna 
 
Euskararen ofizialtasunak herritarron hizkuntza eskubideak bermatu behar ditu, unibertsaltasun 
printzipioa oinarri hartuta, gizartean harreman parekideak lortzeko eta gizarte kohesioari laguntzeko. 
Horregatik, hizkuntza eskubideen bermeak gidatuko du Gipuzkoako Foru Aldundiaren jarduera, 
ziurtatuz herritarren hizkuntza hautua errespetatzea, bereziki, administrazioarekin dituzten 
harremanetan. Oinarrizko printzipio horretatik ondorioztatzen da hizkuntza eskubideak herritarrenak 
direla, eta ez botere publikoenak. Hartara, Aldundiaren betebeharra da eskubide horien erabilera 
bermatzea. 
 
Gipuzkoan bi hizkuntza ofizial ditugu, balio juridiko berbera izan arren, egoera soziolinguistiko 
desberdinean eta desorekatuan daudenak. Egoera desberdin horren aurrean, Gipuzkoako Foru 
Aldundiak lehentasunez erabiliko du euskara, bi hizkuntza ofizialen arteko berdintasuna ekarriko 
duen egoera lortzeraino. Herritarren hizkuntza aukeraren berdintasuna bermatu eta oreka berdindu 
nahi bada, erabilera sozialean mugakizun handienak dituen hizkuntzaren alde jokabide positiboko 
neurriak eman behar dira, frogatua baitago, horiek gabe, arauen eragina mugatua dela hizkuntzaren 
garapenaren alde. Eragin sozial handia duten gainerako politika publikoetan bezala, Gipuzkoako 
Foru Aldundiak ereduzko jokabideak izateko erantzukizuna hartu nahi du esparru honetan. 
 
Horrenbestez, Aldundiak neurriak hartu eta sustatuko ditu euskarari funtzio eta espazio propio 
batzuk emanez eta gaztelaniarekiko oreka berri bat sustatuz, kultura soziolinguistiko berri baten 
parametroetan. 

 
Administrazioa: eredu eta erreferentziazko gune 
 
Badira 40 urte baino gehiago bi hizkuntza ofizialen araubidea ezarri zenetik, eta euskararen 
ezagutza handitzeko aurrerapauso garrantzitsuak egin dira eremu askotan; besteak beste, 
hezkuntzan eta helduen euskalduntzean edo administrazioan. 
 
Euskararen biziberritzea, ordea, ezin da soilik oinarritu hezkuntza sisteman egindako ahaleginean 
edo gizabanako helduak euskalduntzean; hau da, ezin da oinarritu ezagutza indartzeko neurrietan 
bakarrik. Ezinbestekoa da, ezagutzaz harago, erabilera esparruak eta funtzioak ere irabaztea, eta 
erronka handienetako bat da lan munduan erabilera areagotzea. Erronkari heltzeko, ezinbestekoa 
da hezkuntzan egindako lanari arlo sozioekonomikoan, lan munduan, segida ematea. Testuinguru 
horretan, Gipuzkoako Foru Aldundia toki ezin hobean dago hezkuntza sistemaren eta arlo 
sozioekonomikoaren artean duen kokapenagatik. Izan ere, Aldundia eragile garrantzitsua da 
Gipuzkoako lan munduan, bai Aldundiko langile kopurua handia delako (zuzenekoa nahiz 
zeharkakoa), bai Aldundia erreferentziazko gune delako herrialdeko eragile sozioekonomiko 
askorentzat. 

2. ERRONKAK 
 
Aldundiaren Plan Estrategikoan zehaztutako bi helburu nagusiak betetzeko eta administrazioa eredu 
eta erreferentziazko gune izateko bidean, lau erronka nagusi ditugu 2023-2027 epealdirako: 
lidergoa, euskararen kudeaketa, hizkuntza klausulak eta sortze hizkuntza. 
 
1. Lidergoa 
 
Aldundiaren hizkuntza politikaren baitan, arduradun politikoek eta teknikoek berebiziko garrantzia 
eta erantzukizuna dute Aldundiaren jarduera guztietan hizkuntza irizpideak betetzeko eta 
betearazteko. Hartara, Aldundiko arduradunak eredugarriak eta erabilera planarekin koherenteak 
izateak bultzada handia emango dio Aldundiko hizkuntza politikari. Halaber, Aldunditik kanpora ere 
eragiteko gaitasun handia izango dute, Gipuzkoako herritarren, udalen eta eragile 
sozioekonomikoen aurrean euskararen aldeko jarrera proaktiboa badute. Esan gabe doa, 
Aldundiko langile euskaltzaleen parte hartze zuzena ere oso garrantzitsua dela. Lidergo 
partekatuak emango ditu emaitzarik onenak. 
 
2. Euskararen kudeaketa orokorra 
 
Hizkuntza ofizialen erabilera kudeatzea Aldundiak hartutako erabaki estrategikoa da, eta bere 
erronken artean dago euskararen erabilera sustatzea hizkuntza bien arteko erabilera berdintasuna 
lortze aldera. Aldundiaren funtzionamenduan hizkuntzen kudeaketa zeharka landu beharreko gaia 
izanik, aurrerapenaren gakoetako bat da kudeaketarekin lotutako lan tresna eta lan prozedura 
guztietan hizkuntza ofizialen kudeaketa zehar lerro gisa txertatzea. 
 
3. Hizkuntza klausulak 
 
Kontratazio publikoek ere izaera estrategikoa dute Aldundian. Aldundiak bat egiten du kontratazio 
publiko arduratsuarekin eta estrategikoarekin, eta hainbat erabaki hartu ditu, kontratazio publikoaren 
bidez hainbat alorretan eragiteko: genero berdintasunean, arlo sozialean, ingurumenean eta 
hizkuntzaren normalizazioan. Hizkuntza normalizazioari dagokionez, arlo sozioekonomikoan 
eragiteko helduleku sendoenetako bat da kontratazio publikoko hizkuntza klausula egokiak 
txertatzea eta jarraipen sistema eraginkor baten bidez klausulan ezarritakoa bete dadin ziurtatzea. 
 

4. Sortze hizkuntza 
 
Erabilera planaren helburuak betetzeko erronka nagusietako bat da Aldundiko langileen euskararen 
ezagutzan egindako aurrerapena sortze hizkuntzan islatzea; hau da, langileen euskararen ezagutza 
maila eta euskarak sortze hizkuntzan duen pisua proportzionalak izatea. Horrek jarriko du Aldundia 
euskaraz funtzionatzen duen erakundea izateko bidean, lan hizkuntza zein zerbitzu hizkuntza sortze 
hizkuntzarekin hertsiki lotuta baitaude. 
   
Izan ere, herritarrek sektore publikoaren komunikazioak ahalegin handirik gabe ulertzeko eskubidea 
dutela jakinda, sektore publikoak euskarazko kalitatezko komunikazioa sustatu behar du, estilo 
zuzen, egoki eta ulergarrian, eta hori kostata egingo da euskara itzulpenen mendean jarriz gero. 

3. EUSKARAZKO ADMINISTRAZIO ATALAK 
 
Euskaraz egin daitekeena euskaraz egiteko helburuari lotuta, Aldundiko euskarazko atalak dira 
ibilbide horretan aurrera egiteko tresna nagusia. Hala ere, euskarazko atalen garapena ez da soilik 
atal horiei dagokien zeregina: euskarazko atal direnek eta ez direnek elkarlanean garatu beharreko 
estrategia da.  
 
19/2024 Dekretuak, otsailaren 22koak, Euskal Sektore Publikoan euskararen erabilera 
normalizatzekoak, hirugarren ataleko 17.6 artikuluan dio plan estrategikoan, entitateak euskarazko 
administrazio-unitateak izendatu ahal izango ditu, beren eginkizunak nagusiki euskaraz beteko 
dituztenak. Euskarazko administrazio-unitateak dira lanpostuen % 80an gutxienez lanpostu 
bakoitzari dagokion hizkuntza-eskakizuna edo goragokoa egiaztatuta dutenak, arduraduna barne.  

PLANAREN NONDIK NORAKOAK 
 

1. PLANAREN EGITURAKETA ETA EZAUGARRIAK 
 
VI. plangintzaldiari dagokion Euskararen Erabilera Plana ebaluatzeko EME markoa erabili da, baina 
egokitzapenak egin ditugu datu horiek KEMEN markora (Kudeaketa eta Erabilera Markoa 
Euskararen Normalizaziorako) ekartzeko eta azterketa kualitatiboa datu kuantitatibo horien gainean 
egin ahal izateko. Horrenbestez, aurrera begirako erronkak ere KEMENen adierazle sistema aintzat 
hartuta landu ditugu. 
 
Izan ere, azken urteetako plangintzaldiek euskararen erabilera modu eraginkorragoan bideratzeko 
kudeaketa eredu berri batera ekarri gaituzte, eta Hizkuntza Politikarako Sailburuordetzak euskara 
planen egitura berria zehaztu du VII. plangintzaldirako. 
  
Hartara, hemendik aurrera, euskararen erabilera planak KEMEN markoaren arabera diseinatu 
beharko dira. Oinarrian aurreko Erreferentzia Markoa badu ere, KEMEN eredua berria da, eta 
metodologian aldaketak izan dira, bai planteamenduan, baita aplikazioan ere.  
 
Marko berrian lehentasunezko tokia aitortzen zaio kudeaketari; hau da, planak garatzeko egiturari, 
sistematikari eta elkarlanari. Baina kudeaketa ez da helburua, baliabidea baizik.  
 
Hona hemen KEMEN marko osoa, eremuetan, ardatzetan eta arloetan egituratuta.  

Beraz, KEMENek kudeaketa eta jarraipenerako adierazleen sistema eguneratzea ekarri du, eta 
honako hauek dira marko berriaren ezaugarri nagusiak: 
 
 Edozein erakundetan, euskararen erabilera kudeatu eta jarraipena egiteko beharrezko atalak 

biltzen dituen markoa da. 
 

 Kudeaketari lehentasuna eman zaio, eta euskararen erabilerari dagozkion adierazleetan eragin 
handia duten kudeaketa adierazleak txertatu dira: jarraipena, zeharkakotasuna, kudeaketa 
sistematikoa, lidergoa, estrategia… 

 
 Adierazleen formulazio positiboa egin da, normalizazio prozesuaren norabidea markatzeko 

asmoz. 
 
 Erakunde bakoitzak markoa bere errealitate, ezaugarri eta beharretara egokitzeko aukera 

dauka. 
 

 

2. DIAGNOSTIKOA EGITEKO METODOLOGIA 
 
Testuinguru horretan, Gipuzkoako Foru Aldundiak Hizkuntza Berdintasuneko Zuzendaritza 
Nagusiaren bidez egoeraren diagnostikoa egin du. Horretarako, helburuak, egitura eta lan prozesua 
zehaztu eta adierazleen aukeraketa egin dugu. 
 
Helburu nagusia 

 VI. plangintzaldiari dagokion Euskararen Erabilera Normalizatzeko planaren ebaluazio 
kualitatiboa egitea, eta VII. plangintzaldiari dagokion planaren erronka eta helburu estrategikoak 
lantzea, Gipuzkoako Foru Aldundiko arduradun tekniko eta politikoekin batera eta parte hartzean 
oinarrituta. 
 

Helburu zehatzak 

 Gipuzkoako Foru Aldundiko arduradun politiko eta teknikoen iritziak jasotzea eta haien 
inplikazioa areagotzea. 

 
 Saioetan parte hartzen duten kideen euskararekiko atxikimendua eta ardura areagotzea, 

Gipuzkoako errealitate soziolinguistikoari erantzuteko. 

Egiturak 

VI. plangintzaldiari dagokion Euskararen Erabilera Planaren ebaluazio kualitatiboa egiteko, eta VII. 
plangintzaldiari dagokion planaren erronka eta lan ildo nagusiak lantzeko egitura hauek osatu ditugu: 
 

 
 

Lan prozesua 

Egituraketa hori baliatuta, honela bideratu dugu lan prozesua: 
 

 
Jaurlaritzak zehaztutako derrigorrezko 14 adierazleez gain, Hizkuntza Berdintasuneko 
Zuzendaritzak beste 8 aukeratu ditu eta Egitura Eragileak berretsi, Aldundirako estrategikoak 
direlako (beltzean nabarmenduta). 

KUDEAKETA ADIERAZLEA 

EUSKARAREN KUDEAKETA  
OROKORRA 

 

Erakundeak erabilera planak kudeatzeko sistema egituratua osatu du. 

Erabilera plan eta hizkuntza irizpideen jarraipen sistematikoa egiten da. 

 
LIDERGOA 

 

Arduradun politiko eta teknikoek parte hartzen dute erabilera planen 
diseinuan, garapenean eta jarraipenean. 
Arduradun politiko eta teknikoek jarrera proaktiboa erakusten  dute, erabilera 
planean finkatutako helburuak bete daitezen. 

 
LANGILEAK 

 

 
Langileek dagozkien hizkuntza irizpideak betetzen dituzte. 

HIZKUNTZA KLAUSULAK Kontratuetan hizkuntza klausulak txertatzen dira. 
Dirulaguntza eta hitzarmenetan hizkuntza klausulak txertatzen dira. 

Jarraipen sistematikoa egiten zaio kontratuetako hizkuntza-klausulen betetze-
mailari. 

ERABILERA ADIERAZLEA 

ZERBITZU 
HIZKUNTZA 

IRUDIA 
 
Erakundeak euskara erabiltzen du agerraldi instituzionaletan. 

HERRITARREKIKO 
HARREMANAK 

 
 

Langileek euskaraz jarduteko eskaintza aktiboa egiten diete herritarrei, ahoz; 
herritarrek hizkuntza aukeratu baino lehen  

Eskatzen duten herritarrei euskaraz ematen zaie zerbitzua, ahoz 

Herritarrentzako ekitaldiak eta ikastaroak euskaraz eskaintzen dira 

Herritarrei euskaraz edota ele bietan bidaltzen zaizkie dokumentuak 

Herritarrek euskaraz aurkeztutako dokumentuei edota euskararen aldeko 
hautua egin duten herritarrei euskaraz erantzuten zaie, idatziz 

Herritarrak euskaraz zuzentzen zaizkio erakundeari, ahoz 

Herritarrak euskaraz zuzentzen zaizkio erakundeari, idatziz 

LAN 
HIZKUNTZA 

BARNE 
HARREMANAK 

Lankideen arteko ahozko lan-harremana euskaraz izaten da 

Lankideen arteko ahozko harreman ez-formala euskaraz izaten da 

Erakunde barruko idatzizko lan-komunikazioak euskaraz egiten dira 

KANPO 
HARREMANAK 

Sektore publikoko erakundeekin euskaraz egiten da ahozko harremana 

Sektore publikoko erakundeekin euskaraz edota ele bietan izaten dira 
idatzizko komunikazioak. 

SORTZE 
HIZKUNTZA 

Langileek euskaraz sortzen dituzte dokumentuak 

Gipuzkoako Foru 
Aldundiaren  

Euskararen Erabilera Plana 
(2023-2027) 

 
 
 

Erronkak eta helburu estrategikoak 

1. eremua: KUDEAKETA 

KUDEAKETAREN EREMUKO ERRONKA 
 

 
ERANTZUKIDETASUNEAN OINARRITUTA, EUSKARA LEHENBIZIKO AUKERA 

IZATEKO KUDEAKETA SISTEMA ANTOLATZEA. 

1. eremua: KUDEAKETA 

Arloa: EUSKARAREN KUDEAKETA OROKORRA 

EGOERAREN BALORAZIOA 

INDARGUNEAK HOBETZEKOAK 

 
Euskararen kudeaketari dagokionez, 
euskara plana kudeatzeko egitura badago, 
Departamentu Arteko Batzordea (DAB) eta 
Departamentu Barruko Batzordeak (DBB). 
 
Aldundiaren Plan Estrategikoaren garapena 
HBZNren 2020-2023rako Hausnarketa 
Estrategikoa izan da.  
 

VI. plangintzaldirako hizkuntza irizpideak 
Diputatuen Kontseiluak onartuta daude. 
 
Indarrean dagoen planean adierazten da 
Aldundiaren erabilera normalizatzeko plana 
kudeatuko dela Departamentu Barruko 
Batzordeen eta Departamentu Arteko 
Batzordearen bitartez (DBB eta DAB). 

 

Oro har, ez dago Aldundiaren hizkuntza 
kudeaketaz arduratzen den zeharkako egitura 
eraginkor bat (zenbait departamentutan bai): 
gainerako sailetan ez dago erabilera planaren 
kudeaketarako egiturarik, eta ez da hizkuntza 
irizpideen jarraipen sistematikorik egiten. 

 

Aurrerantzean, Aldundiak erabilera plan bat 
izango du, eta departamentu bakoitzak 
berariazko kudeaketa plana. 

 

HELBURU ESTRATEGIKOAK 

Kudeaketa orokorreko egituraketan Euskararen Erabilera Planaren jarraipena 
eraginkortasunez egitea, euskara zeharkakotasunez landuz. 

Jauzi kualitatiboa ematea izaera estrategikoa duten egitasmo batzuekin, eta egitasmo 
horietako ekintza guztiak euskara hutsez gauzatzea. 

Euskararen Erabilera Plana erakundearen kudeaketa sistema orokorrean txertatzea. 

Euskararen Erabilera Planaren jarraipena eta ebaluazioa egiteko sistema eta egitura 
iraunkor bat sortzea. 

Euskararen Erabilera Planak kudeatzeko informazio eta komunikazio sare egonkor bat 
sortzea. 

ARLOAREN AURREIKUSPEN KUANTITATIBOAK 
 

 

HASIERAKO EGOERA AURREIKUSPENA ALDEA  

% 40 % 80 % 40  

 
 
Arloaren adierazleak 
 
1.0.1.1 Erakundeak plan estrategiko eta kudeaketa-planak kudeatzeko sistema egituratua osatu 
du. 

 
Hasierako egoera Aurreikuspena Aldea 

% 55 % 80 % 25 

 
 
1.0.1.2 Plan estrategiko, kudeaketa plan eta Hizkuntza irizpideen jarraipen sistematikoa egiten da. 

 
 

Hasierako egoera Aurreikuspena Aldea 

% 30 % 80 % 50 
 

  

  

Eragin linguistikoaren ebaluazioak modu prebentiboan egitea sistematizatzea. 

1. eremua: KUDEAKETA 

Arloa: LIDERGOA 

EGOERAREN BALORAZIOA 

INDARGUNEAK HOBETZEKOAK 

 
Zenbait sailetan lidergo sendoa ikusten da 
eta baita euskararen normalizazioan 
urratsak emateko jarrera aktiboak ere. 

Arduradun politiko eta teknikoen parte hartzea ez 
da handia erabilera planaren diseinu, garapen 
eta jarraipenean (arduradun teknikoek politikoek 
baino parte hartze handiagoa izaten dute). 

Arduradun tekniko eta politikoen proaktibotasuna 
sailaren araberakoa da: departamentu batzuetan 
jarrera proaktiboa dute eta beste batzuetan ez da 
halako jarrerarik sumatzen. 

Oro har, sailaren jardunean zeharkako politikak 
(berdintasuna, partaidetza, ingurumena…) 
erabat txertatu eta eraginkorrak izateko 
zailtasunak daude. 

HELBURU ESTRATEGIKOAK 

Erantzukidetasunean oinarritutako lidergoa sustatzea, hizkuntza helburuak finkatzerakoan 
eta kudeaketa planak gauzatzerakoan. 

Erabilera planean oinarrituta, departamentuetako arduradun politiko eta teknikoek era 
proaktiboan parte hartzea kudeaketa planen diseinuan, garapenean eta jarraipenean. 

Arduradunak eredugarri izatea, trakzio lana eginez. 

Langile euskaltzaleen parte hartze zuzena sustatzea, eta horiekin lidergoa partekatzea 

ARLOAREN AURREIKUSPEN KUANTITATIBOAK 
 

 

HASIERAKO EGOERA AURREIKUSPENA ALDEA  

% 48 % 72,5 % 24,50  

 
 
Arloaren adierazleak 
 
1.0.2.4 Arduradun politiko eta teknikoek jarrera proaktiboa erakusten dute, plan estrategiko eta 
kudeaketa planetan finkatutako helburuak bete daitezen. 

 
Hasierako egoera Aurreikuspena Aldea 

% 55 % 80 % 25* 

 
1.0.2.5 Arduradun politiko eta teknikoek parte hartzen dute plan estrategiko eta kudeaketa planen 
diseinuan, garapenean eta jarraipenean. 

 
 

Hasierako egoera Aurreikuspena Aldea 

% 45 % 70 % 25* 

1. eremua: KUDEAKETA 

Arloa: LANGILEAK 

EGOERAREN BALORAZIOA 

INDARGUNEAK HOBETZEKOAK 

 

Langile gehienek, oro har, betetzen dituzte 
zerbitzu hizkuntzari lotutako hizkuntza 
irizpideak. 

 
Zerbitzu hizkuntzari lotutako hizkuntza irizpideak, 
oro har, betetzen diren arren, lan hizkuntzari 
lotutako hizkuntza irizpideak ez dira maila berean 
betetzen (esaterako, lankideen artean euskaraz 
jardutea, bilerak euskaraz egitea edota euskaraz 
sortzea). 

Euskaraz jarduteko gaitasuna ia erabatekoa izan 
arren, handia da oraindik ere gaztelaniaz 
jarduteko joera dutenek zerbitzuetako 
euskararen erabileran duten eragina.  

Hizkuntza irizpideak betetzeko berariazko 
lanketarik ez da egin. 

HELBURU ESTRATEGIKOAK 

Aldundiak baldintza egokiak sortzea, langileek euskaraz gero eta erosoago lan egiteko. 

Langileek dagozkien hizkuntza irizpideak ezagutzea eta betetzea. 

Langile berriei harrera egiterakoan hizkuntza politikaren ardatzen berri ematea. 

Funtzio Publikoarekin koordinatuta eta elkarlanean, langile ordezkaritzaren parte hartzea 
ahalbidetzea. 

Langileentzako ikastaroetan euskarazko formazio saioen ehunekoa handitzea, laneko 
sortze hizkuntzarekin modu koherenteagoan lerrokatzeko. 

Aldundiak lanpostu bakoitzari dagozkion hizkuntza eskakizunak baino altuagoak 
egiaztatzeko prestakuntza erraztea. 

ARLOAREN AURREIKUSPEN KUANTITATIBOAK 
 

 

HASIERAKO EGOERA AURREIKUSPENA ALDEA  

% 60 % 90 % 30  

 
 
Arloaren adierazleak 
 
1.0.3.8 Langileek dagozkien hizkuntza irizpideak betetzen dituzte. 

 
Hasierako egoera Aurreikuspena Aldea 

% 60 % 90 % 30* 

1. eremua: KUDEAKETA 

Arloa: HIZKUNTZA KLAUSULAK 

EGOERAREN BALORAZIOA 

INDARGUNEAK HOBETZEKOAK 

 
Oro har, kontratuetan hizkuntza klausulak 
zehaztuta daude, eta txertatzen dira. 
Dirulaguntzen kasuan, oro har, hizkuntza 
klausulak txertatzen dira, baina ez 
kontratuen maila berean. 

Azken hilabeteetan, bi neurketa egin dira:  

1.- Ausaz hartutako 100 kontratuetan 
hizkuntza klausulak zenbateraino txertatzen 
diren aztertu dugu (72 zerbitzu kontratu, 20 
obra kontratu eta 8 horniketa kontratu). 
Guztietan txertatu dira hizkuntza klausulak. 

2.- Herritarrekiko harremanak eragiten 
dituzten kontratazio publikoak eta 
dirulaguntzak aztertu dira: 241 kontratuetatik 
% 92,80an hizkuntza klausulak sartzen dira. 

Kontratazioa Koordinatzeko Zerbitzua 
hizkuntza klausulak lantzen ari da, 
HBZNrekin elkarlanean. 

 
Edonola ere, klausulek ez diote erantzuten 
GFAren estrategia definitu bati. Hizkuntza 
klausulen egokitzapena falta da. 

Ahulezia kontratuen jarraipenean dago, ez baita 
jarraipen sistematikorik egiten, ez bakarrik 
hizkuntza klausulei dagokienez.  

Hizkuntza klausulen % 63 estandarrak dira 
(ereduak), baina komeniko litzateke kontratu 
bakoitzaren xedeari lotutako hizkuntza klausulak 
lantzea eta txertatzea. 

 

HELBURU ESTRATEGIKOAK 

Hizkuntza klausula egokiak txertatzea, kontratu mota bakoitzaren xedeari, zerbitzuaren 
izaerari eta hartzaileei egokituta. 

Kontratu publikoen eta dirulaguntzen jarraipen sistema orokorraren baitan, hizkuntza 
klausulen segimendu eraginkorra egitea.  

Hizkuntza klausulen kudeaketa organo sustatzailearen ardura duenak bere egitea. 

ARLOAREN AURREIKUSPEN KUANTITATIBOAK 
 

 

HASIERAKO EGOERA AURREIKUSPENA ALDEA  

% 46,07 % 61,43 % 13,36  

 
 
Arloaren adierazleak 
 
1.0.6.17 Kontratuetan hizkuntza klausulak txertatzen dira. 

 
Hasierako egoera Aurreikuspena Aldea 

% 90 % 100 % 10 
 
1.0.6.18 Dirulaguntza eta hitzarmenetan hizkuntza klausulak txertatzen dira. 

 
Hasierako egoera Aurreikuspena Aldea 

% 75 % 100 % 25 
 
1.0.6.19 Jarraipen sistematikoa egiten zaio kontratuetako hizkuntza klausulen betetze mailari. 

 
Hasierako egoera Aurreikuspena Aldea 

% 25 % 40 % 15 

2. eremua: ERABILERA 

ERABILERAREN EREMUKO ERRONKA 
 

 
GIPUZKOARREN ARTEAN EUSKARAREN ERABILERA BERMATZEN DUEN ETA 

HIZKUNTZA GUTXITUEK DITUZTEN ZAILTASUNEI AURRE EGITEKO GAITASUNA 
DUEN ERAKUNDEA IZATEA, EUSKAL HERRIKO GAINONTZEKO 

ERAKUNDEENTZAT ERAKUSLEIHO BIHURTUZ. 

2. eremua: ERABILERA. Zerbitzu hizkuntza 

Arloa: IRUDIA 

EGOERAREN BALORAZIOA 

INDARGUNEAK HOBETZEKOAK 

Aldundiaren agerraldi instituzionaletan 
euskararen presentzia bermatuta dago. 

 
Aldundiaren jauregian egiten diren agerraldi 
instituzionaletan aldibereko interpretaritza 
zerbitzua dago (eu>es). 

 

 

 

Antolatzen diren agerraldi instituzionalen % 28,8 
egiten da euskara hutsean edo euskarari 
lehentasuna emanda. 

 

HELBURU ESTRATEGIKOAK 

Agerraldi instituzionaletan euskara lehentasunez erabiltzea, hizkuntza teknologiak 
euskararen mesedetan baliatuta. 

Aldundiaren irudi digitalean euskara lehentasunezko hizkuntza izatea (webguneak, sare 
sozialak...).  

Aldundiaren proiektu estrategikoen, programen eta egitasmoen markak eta leloak 
euskaraz sortzea eta zabaltzea. 

ARLOAREN AURREIKUSPEN KUANTITATIBOAK 
 

 

HASIERAKO EGOERA AURREIKUSPENA ALDEA  

% 90 % 99 % 9  

 
 
Arloaren adierazleak 
 
2.1.1.23 Erakundeak euskara erabiltzen du agerraldi instituzionaletan. 

 
Hasierako egoera Aurreikuspena Aldea 

% 90 % 99 % 9 

2. eremua: ERABILERA. Zerbitzu hizkuntza 

Arloa: HERRITARREKIKO HARREMANAK 

EGOERAREN BALORAZIOA 

INDARGUNEAK HOBETZEKOAK 

 

- Herritarrekiko harremanetan, euskarazko 
arreta jaso nahi dutenei, oro har, euskaraz 
erantzuten zaie. 
 
Oro har, ele bietan bidaltzen zaizkie 
herritarrei dokumentuak; ekitaldiak ere, 
gehienetan, ele bietan izaten dira. 
Ikastaroen inguruko informaziorik ez 
daukagu. 

-  
- Herritarren hizkuntza hautuari dagokionez, 

errenta aitorpeneko datuak eta 
Ogasunarekiko harremanetako datuak 
jasotzen dira, eta ahalegina egiten da 
Ogasuneko hizkuntza datuak Aldundiko 
gainerako departamentuetara pasatzeko. 

-  
- Hainbat eragilerekin erabat barneratua dago 

euskararen erabilera; esaterako, 
emakumeen elkarteekin egiten dituzten 
bilerak aspaldi ari dira euskaraz egiten, 
interpretaritza zerbitzua baliatuz. 

 

 

 

 

 

 Oro har, ez da herritarren hizkuntza hautua 
jasotzen. Horrez gain, gaur egun jasotako datuei 
ere ez zaie behar bezala erantzuten.  

  
 Etorkizunera begira, hizkuntza hautuaren datua 

jasotzeko mekanismoak eta egindako hautua 
bermatzeko mekanismoak landu beharko 
lirateke. 

 

 

HELBURU ESTRATEGIKOAK 

Herritarrekiko harremanetan euskara lehentasunezko hizkuntza izatea. 

Aldundiak baldintza egokiak sortzea, gero eta herritar gehiagok euskarazko hautua 
egiteko. 

Herritarrek euskarazko hautua egiten dutenean, zerbitzua euskaraz ematen dela 
bermatzea. 

ARLOAREN AURREIKUSPEN KUANTITATIBOAK 
 

 

HASIERAKO EGOERA AURREIKUSPENA ALDEA  

% 87,50 % 99,65 % 12,25  

 
 
Arloaren adierazleak 
 
2.1.2.25 Langileek euskaraz jarduteko eskaintza aktiboa egiten diete herritarrei, ahoz; herritarrek 
hizkuntza aukeratu baino lehen 

 
Hasierako egoera Aurreikuspena Aldea 

% 85 % 100 % 15* 
 
2.1.2.26 Eskatzen duten herritarrei euskaraz ematen zaie zerbitzua, ahoz. 

 
Hasierako egoera Aurreikuspena Aldea 

% 91 % 100 % 9* 
 
2.1.2.27 Herritarrentzako ekitaldiak eta ikastaroak euskaraz eskaintzen dira. 

 
Hasierako egoera Aurreikuspena Aldea 

% 80 % 99 % 19 
 
2.1.2.28 Herritarrei euskaraz edota ele bietan bidaltzen zaizkie dokumentuak. 

 
Hasierako egoera Aurreikuspena Aldea 

% 87 % 99 % 12 
 
2.1.2.29 Herritarrek euskaraz aurkeztutako dokumentuei edota euskararen aldeko hautua egin 
duten herritarrei euskaraz erantzuten zaie, idatziz. 

 
Hasierako egoera Aurreikuspena Aldea 

% 93 % 100 % 7* 
 
2.1.2.30 Herritarrak euskaraz zuzentzen zaizkio erakundeari, ahoz. 

 
Hasierako egoera Aurreikuspena Aldea 

% 25 % 30 % 5* 
2.1.2.31 Herritarrak euskaraz zuzentzen zaizkio erakundeari, idatziz. 

 
Hasierako egoera Aurreikuspena Aldea 

% 20 % 25 % 5* 

2. eremua: ERABILERA. Lan hizkuntza 

Arloa: BARNE HARREMANAK 

EGOERAREN BALORAZIOA 

INDARGUNEAK HOBETZEKOAK 

 

- Barne harreman formaletan euskararen 
ahozko erabilera % 75 ingurukoa da. 

-  
- Aldundiko langileen % 96k euskaraz 

ulertzen du (1. hizkuntza eskakizuna 
egiaztatua izatea hartu dugu irizpide 
moduan). 

-  
- Euskaraldiaren ikerketaren arabera, 

langileen % 89 ahoz euskaraz lan egiteko 
gai da. 

 

 Harreman informaletan, aldiz, euskararen 
ahozko erabilera baxuagoa da (% 55). Arrazoi 
asko daude herretarako; hala nola, ohitura, 
aspalditik datozen bizioak, gaztelaniaz erosoago 
jardutea eta abar.   

  
 Zerbitzuaren eta sailaren arabera, euskararen 

erabilera handiagoa edo baxuagoa izan ohi da. 
Hau da, zerbitzu bakoitzaren hizkuntza ohiturek 
eragina dute langileen hizkuntza erabileran. 

  
 Idatzizko lan komunikazioei dagokienez, erdiak 

baino gehiago gaztelaniaz egiten dira. 
  
 Gaitasun handia izanagatik ere, gaztelaniak pisu 

handia du laneko hizkuntzan; bilera asko, 
esaterako, gaztelaniaz egiten dira oraindik ere. 

 

HELBURU ESTRATEGIKOAK 

Ahoz eta idatziz euskaraz funtzionatzen duen erakundea izatea. 

Zientzia soziolinguistikoaren argitan euskararen erabilera indartzeko motibazioa eta 
kontzientziazioa lantzen duen erakundea izatea. 

ARLOAREN AURREIKUSPEN KUANTITATIBOAK 
 

 

HASIERAKO EGOERA AURREIKUSPENA ALDEA  

% 51,89 % 63,33 % 11,44  

 
 
Arloaren adierazleak 
 
2.2.1.33 Lankideen arteko ahozko lan harremana euskaraz izaten da. 

 
Hasierako egoera Aurreikuspena Aldea 

% 55 % 66 % 11* 
 
2.2.1.34 Lankideen arteko ahozko harreman ez-formala euskaraz izaten da. 

 
Hasierako egoera Aurreikuspena Aldea 

% 55 % 60 % 5* 
 
2.2.1.35 Erakunde barruko idatzizko lan komunikazioak euskaraz egiten dira. 

 
Hasierako egoera Aurreikuspena Aldea 

% 48 % 60 % 12 

2. eremua: ERABILERA. Lan hizkuntza 

Arloa: KANPO HARREMANAK 

EGOERAREN BALORAZIOA 

INDARGUNEAK HOBETZEKOAK 

 

- Sektore publikoko erakundeekiko idatzizko 
komunikazioen kasuan, % 90 izaten dira 
euskaraz edo ele bietan.  

 

 

 Sektore publikoarekiko idatzizko 
komunikazioetan gehiago dira ele bitakoak (% 
51) euskarazkoak baino (% 39).  

  
 Zerbitzuaren eta sailaren arabera, euskararen 

erabilera handiagoa edo baxuagoa izan ohi da. 

HELBURU ESTRATEGIKOAK 

Euskal Sektore Publikoko erakundeekiko harremanak euskaraz izatea. 

Entitate pribatuekiko harremanetan euskararen erabilera sustatzea, eta, ulermena eta 
adostasuna bermatuta daudenean, euskaraz egitea. 

ARLOAREN AURREIKUSPEN KUANTITATIBOAK 
 

 

HASIERAKO EGOERA AURREIKUSPENA ALDEA  

% 76,57 % 86,57 % 9,80  

 
 
Arloaren adierazleak 
 
2.2.1.39 Sektore publikoko erakundeekin euskaraz egiten da ahozko harremana. 

 
Hasierako egoera Aurreikuspena Aldea 

% 60 % 70 % 10* 
 
2.2.1.40 Sektore publikoko erakundeei euskaraz edota ele bietan bidaltzen zaizkie dokumentuak. 

 
Hasierako egoera Aurreikuspena Aldea 

% 89 % 99 % 10 

2. eremua: ERABILERA. Lan hizkuntza 

Arloa: SORTZE HIZKUNTZA 

EGOERAREN BALORAZIOA 

INDARGUNEAK HOBETZEKOAK 

 

- Langileen % 47k sortzen ditu euskaraz 
dokumentuak: 

-  
- - Testu laburrak: langileen % 57k. 
-  
- - Testu luzeak: langileen % 33k. 
-  
- Itzulpen eskaerak kudeatzeko aplikazioaren 

datuaren arabera, HBZNra iristen diren 
itzulpenen norabidearen datuak hauek dira: 

-  
- - Gaztelaniak euskarara: % 87 
-  
- - Euskaratik gaztelaniara: % 5,6 
-  
- Itzultzaile neuronala oso baliagarria da, gero 

eta emaitza hobeak ematen baititu. Baina 
kalterako ere izan daiteke, besteak beste, 
ahalegin intelektuala mugatzen duelako, 
gaztelaniaz sortzea eragin dezakeelako eta 
trebatzea, ikasten jarraitzea, oztopa 
dezakeelako. 

 

 Aldundiko langileen gaitasuna handia da 
(langileen % 87k egiaztatuta du hizkuntza 
eskakizuna). Euskara gaitasuna potentzialitate 
bat da Aldundian, baina gaitasun handi hori ez 
da islatzen sortze hizkuntzan, gaztelaniaz 
gehiago sortzen baita euskaraz baino. 

  
 Zenbait kanpo faktorek eragina dute euskaraz 

sortzeko garaian: batetik, erakunde publikoekin 
elkarlanean sortzen diren dokumentuak 
gaztelania hutsean izaten dira askotan, eta, 
bestetik, denbora faltak eragina du (hainbaten 
ustez, eraginkorragoa eta azkarragoa da 
gaztelaniaz sortzea). 

  
  

HELBURU ESTRATEGIKOAK 

Euskaraz sortu daitekeen guztia euskaraz sortzea. 

Aldundiak euskara egokia, zuzena eta argia erabiltzea. 

Itzulpen politika erabilera planaren helburuekin lerrokatzea. 

ARLOAREN AURREIKUSPEN KUANTITATIBOAK 
 

 

HASIERAKO EGOERA AURREIKUSPENA ALDEA  

% 47 % 55 % 8  

 
 
Arloaren adierazleak 
 
2.2.5.48 Langileek euskaraz sortzen dituzte dokumentuak. 

 
Hasierako egoera Aurreikuspena Aldea 

% 47 % 55 % 8* 
 
 
Oharra: (*) Asteriskoa duten adierazleek sexuaren araberako azpiadierazleak izango dituzte 
(gizonezkoak eta emakumezkoak).  


